
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ফরমায়েসি গল্প &{ १
তাতে করে তঁদের কারও যে কখনও অপমৃত্যু ঘটেছে, এ কথা কোনও পদাবলীতে বলে না। আসল কথাটা কি জানেন, মনের ভিতর যার আগুন জ্বলেছে, বাইরের জলে তার কি করবে ?
STDB D DD DD DBSYS0BDBSS BDBDBBDBBDB BDD মোমজমা হতে পারে, কিন্তু তাই বলে ব্ৰাহ্মণসন্তানকে জলে ভেজালে যে ব্ৰহ্মহত্যা হবে না, কে বলতে পারে ? অভিসারক বলে ত আর কোনও জানোয়ার নেই! দেখুন হুজুর, ব্ৰাহ্মণের ছেলে ভিজছিল বটে, কিন্তু তার গায়ে জল লাগছিল না। তার মাথায় ছিল ছাতা, গায়ে বমতি, আর পায়ে বুটজুতো । তারপর শুনুন—
শুধু ঝড়জাল নয়। মাথার উপর বীজ ধমকাচ্ছিল। আর চোখের সুমুখে বিদ্যুৎ চমকাচ্ছিল। সে এক তুমুল ব্যাপার। লাখে লাখে তুবড়ি ছুটছে, ঝাঁকে ঝাঁকে হাউই উড়ছে, তারি ফাঁকে ফাঁকে বোমা ফুটছে—সেদিন স্বৰ্গে হচ্ছিল দেওয়ালি।
—কি বললি ঘোষাল, শ্রাবণ মাসে দেওয়ালি ?--তুই দেখছি পাঁজি মানিসনে ।
-আজ্ঞে আমি মানি, কিন্তু দেবতারা মানেন না। স্বর্গে তি সমস্তক্ষণই শুভক্ষণ । কি বলেন পণ্ডিত মশায় ?
—তা ত ঠিকই। আমাদের পক্ষে যা নৈমিত্তিক দেবতাদের পক্ষে তা কাম্য। সুতরাং তঁরা যখন যা খুসি, তখনই সেই উৎসব করতে পারেন ।
-শুধু করতে পারেন না, করেও থাকেন। স্বর্গে ত আর উপবাস নেই, আছে শুধু উৎসব। স্বর্গে যদি একাদশী থাকত তাহলে কে আর সেখানে যেতে চাইত ? আমি ত নয়ই—
-‘উনি তা ননই!” যেন উনি যেতে চাইলেই স্বর্গে যেতে পেতেন ! --হুজুর আমি কোথাও যেতে চাইনে, যেখানে আছি সেখানেই থাকতে চাই ।
--'যেখানে আছেন সেইখানেই থাকতে চান।” যেন উনি থাকতে চাইলেই থাকতে পেলেন ! তুই বেটা ঠিক নরকে যাবি।

